
ABSTRAK 

Komponen bioaktif di dalam teh telah banyak memberi kesan positif kepada unsur 

biologi termasuklah memberi kesan antimutagenik, antimikrobial serta antiproliferatif. 

Namun kajian terhadap kesan antikanser dan antiproliferatif bagi teh hitam sisa teh 

hitam dan kompos belum dijalankan secara meluas. Dalam kajian ini, dua kaedah 

pengekstrakan digunakan iaitu kadeah air panas dan kaedah methanolik. Hasil kajian 

mendapati bahawa kaedah pengekstrakan air panas memberikan hasil ekstrak yang 

lebih tinggi berbanding kaedah methanolik dengan sampel kompos mencatatkan berat 

hasil ekstrak sebanyak 17.58g, diikuti sisa teh sebanyak 14.31g dan sampel teh hitam 

sebanyak 12.94g. Bagi kaedah methanolik, sampel kompos mencatatkan berat hasil 

ekstrak sebanyak 6.33g, teh hitam dengan hasil seberat 6.02g dan sisa teh dengan 

hasilan ekstrak sebanyak 4.43g. Nilai kepekatan rencatan, ICso bagi kedua-dua jenis 

sel kanser dikira dan didapati bahawa sampel teh hitam dengan kaedah 

pengekstrakan air panas memberikan nilai ICso terendah (ICso MDA

MB231=27.89±4.97, dan ICso Hep G2=147.05±37.21mg/mL). 

ABSTRACT 

ANTIPROLIFERA TIVE PROPERTIES OF BLACK TEA, TEA WASTE AND 

COMPOST EXTRACTS OF SABAH TEA ON TWO TYPES OF CANCER CELL LINES 

The bioactive components in tea have been proved to give some beneficial effects on 

the biological entities including the antimutagenic, antimicrobial, and antiproliferative 

properties. But there are limited studies involving the usages of tea waste and 

compost as an antiproliferative and anticancer. In this study, two type of extraction 

methods are used, namely hot water extraction method and methanolic extraction 

method. The results give that the hot water extract give the highest extraction yield as 

the compost gives yield of 17.58g of extract, followed by the tea waste that gives 

14.31g and lastly the black tea that gives the yield of 12.94g of the extract. For the 

methanolic extraction, compost gives the yield weighed 6.33g, followed by black tea 

that gives yield of 6.02g and tea waste gives the extraction yield of 4.43g. The 

antiproliferative properties of the samples can be determined by calculating the 

inhibitory concentration, ICso and can be found that the black tea with both extraction 

method gives the lowest [Cso value (1Cso MDA-MB231=27.89±4.97/mL, and 1C50 Hep 

G2= 147. 05±37.21/mL). 

BAB 1 

PENGENALAN 

Hampir kesemua penduduk dunia mengenali minuman teh. Teh merupakan minuman 

kedua paling kerap diambil oleh penduduk dunia selepas air dan merupakan minuman 

yang dihasilkan daripada rendaman air panas daun sejenis tumbuhan herba, Camellia 

sinensis. Rendaman tersebut akan menghasilkan minuman beraroma yang unik dan 

faktor ini menyebabkan teh amat digemari ramai. Amalan meminum teh telah bermula 

sejak ribuan tahun dahulu dan sering kali dikaitkan dengan faktor kesihatan. 

Sehingga kini terdapat pelbagai kajian telah dibuat terhadap amalan meminum teh 

dan perkaitannya dengan penyakit-penyakit tertentu seperti penyakit kardiovaskular, 

kanser, radang dan jangkitan. Kajian-kajian ini telah dijalankan secara epidemiologi, 

klinikal mahupun kajian kes. Melalui kajian-kajian ini terbukti bahawa amalan 

meminum teh boleh memberi manfaat terhadap kesihatan manusia. 

Teh merupakan satu herba yang unik di dalam dunia perubatan. 

Kebiasaannya, sesuatu herba hanya mempunyai satu nilai perubatan sahaja. 

Walaubagaimanapun, teh merupakan salah satu daripada herba yang mempunyai 

pelbagai fungsi dalam nilai perubatan. Komponen teh amat mujarab dalam merawat 

beberapa penyakit seperti ketidakselesaan perut, kanser, osteoperosis serta masalah 

berkaitan dangan organ seperti hati. Sifat teh juga dikatakan mempunyai ciri-ciri anti 

penuaan. Kajian giat djalankan dalam memahami secara kimia dan molekular bagi 

tindakan oleh juzuk teh kepada masalah kesihatan, proses pembentukan serta proses 

tapak penjanaan juzuk terlibat. Kajian berkaitan tentang penyakit dan faedah ekstrak 

teh di dalam infusi juga giat dijalankan. Ekstrak yang mengandungi catechin galate 

bertindak secara langsung meneutralkan agen yang bertanggungjawab dalam 

penyebab penyakit pada peringkat sel. Kajian secara epidemiologi dan klinikal dibuat 

untuk menunjukkan perkembangan kesan bahan tersebut secara in vivo. 

Teh telah terbukti merupakan satu sumber antioksida yang baik. Antioksida 

merupakan bahan yang bertanggungjawab dalam memberi perlindungan kepada tisu 

hidup terhadap radikal bebas. Radikal bebas merupakan bahan yang dijana secara 

semulajadi di dalam badan melalui metabolisma asid amino dan lipid. Radikal bebas, 

terdiri daripada oksigen dan nitrogen reaktif yang merupakan molekul yang tidak 

stabil dan bertindak balas dengan bebas dan merosakkan sel hidupan. Radikal bebas 

mungkin terikat pada DNA serta boleh merosakkan strukturnya. Mutasi gen seterusnya 

akan berlaku dan keadaan ini boleh menyebabkan kanser. Selain daripada kanser, 

oksigen reaktif akan menyebabkan penyakit yang berkaitan dengan jantung, hati, 

mata dan sistem saraf. 

Kanser merupakan salah satu penyakit yang timbul akibat mutasi pada 

komponen genetik dan sehingga kini kanser merupakan salah salah satu penyebab 

utama kematian di kalangan populasi dunia. Seiring dengan peredaran masa, kajian 

berkaitan kanser telah membentuk satu bidang pengetahuan yang kompleks 

berkenaan penyakit tersebut. Kanser merupakan satu proses dinamik yang melibatkan 

banyak faktor kompleks. Kadar kematian akibat daripada penyakit kanser di kalangan 

populasi masih di tahap tinggi yang memungkinkan penyebab kepada peningkatan 

minat terhadap kemoprevensi sebagai langkah alternatif dalam mengahalang 

penularan penyakit kanser. Strategi pencegahan ini berlandaskan anggapan bahawa; 

disebabkan kanser berlaku melalui beberapa peringkat, maka setiap peringkat 

tersebut akan dijadikan sasaran perspektif dalam pembalikan atau penahanan proses 

tersebut. Oleh itu, kajian dan pembangunan terhadap agen kemopreventif yang 

spesifik terhadap peringkat sasaran sebagai kaedah rasional terhadap langkah untuk 

menghalang penularan kanser. 

Pada masa kini, perhatian telah diberikan kepada bahan kemopreventif semula 

jadi yang berupaya menghalang, merencat, membalikkan proses pembentukan 

karsinogenesis. Bahan phenolic, terutamanya flavonoid; yang hadir di dalam diet dan 

herba perubatan ~elah dikaji dan dibuktikan mempunyai kesan antikarsinogenik dan 

antimutagenik. Flavonoid terse but didapati secara semula jadi, mempunyai berat 

molekul rendah dan mudah didapati di dalam buah-buahan, sayuran serta minuman. 

Populasi yang mengamalkan diet yang kava dengan buah-buahan dan sayuran 

mempunyai risiko rendah menghidapi penyakit seperti kanser. Banyak kajian telah 

dibuat untuk mengkaji fungsi flavonoid terhadap penghalang kepada penyakit 

tertentu. Contohnya, peningkatan dalam pengambilan flavonoid dikaitkan dengan 

penurunan risiko terhadap karsinogenesis. Majoriti daripada phenolic semula jadi ini 

adalah bersifat antioksida dan anti-radang, yang mendorong phenolic untuk juga 

dikatakan bersifat kemopreventif. Disebabkan faktor keselamatan bahan tersebut 

serta ia tidak dianggap sebagai ubatan, maka makanan berasaskan produk berunsur 

phenolic berpotensi dibangunkan sebagai kemopreventif dan agen terapeutik yang 

berfungsi untuk jangka masa panjang. Pada masa kini, kajian pada peringkat sel 

dalam penentuan secara molekular di dalam sel kanser telah dibuat terhadap juzuk 

phenolic. Teh merupakan salah satu sumber phenolic yang baik di dalam diet 

manusia. 

Teh dihasilkan setelah melalui beberapa peringkat pemprosesan. Secara 

umumnya pemprosesan teh terbahagi kepada lima langkah utama; iaitu proses 

pelayuan, penggilingan daun, proses fermentasi, pengeringan daun teh dan 

penggredan serta pembungkusan. Semasa proses penghasilan teh, daun teh akan 

menjalani proses pengoksidaan. Jenis teh dan kualiti teh yang terhasil akan ditentukan 

dengan darjah pengoksidaan daun teh. Teh hijau merupakan teh yang tidak melalui 

proses pengoksidaan. Teh oolong, iaitu teh yang melalui proses pengoksidaan separa; 

manakala teh hitam merupakan teh yang mengalami pengoksidaan sepenuhnya. 

Teh Sabah merupakan teh dan produk teh yang ditanam dan dikeluarkan 

sepenuhnya oleh pengusaha di negeri tersebut. Seperti pengeluar teh yang lain, 

pengkhususan pengeluaran Teh Sabah bertumpu kepada pengeluaran teh hitam, teh 

hitam dengan perisa dan beberapa produk daripada teh; antaranya ialah coklat berinti 

teh dan snek. Pemprosesan Teh Sabah juga melalui proses yang hampir sama seperti 

pemprosesan teh oleh pengeluar-pengeluar teh yang lain; pemetikan, pelayuan, 

penggilingan daun, fermentasi, pengeringan daun teh, penggredan dan 

pembungkusan. 

Penghasilan teh kebiasaanya akan disertai dengan sisa; iaitu bahan yang tidak 

diperlukan semasa pemprosesan daun teh komersil. Kajian terdahulu telah 

membuktikan bahawa sisa buangan teh fermentasi mempunyai kandungan kafein 

ya~g signifikan. Ekstraksi ini merupakan ekstraksi daripada residu ranting dan serat 

yang tinggal selepas pemprosesan teh hitam. Sisa teh mengandungi 1.5 - 3% kafein 

dan hasil pengekstrakan ini pernah dipaten untuk dikomersilkan, namun persaingan 

daripada kafein sintetik telah melenyapkan pembangunan sumber ini sebagai sumber 

yang berg una. 

Penggunaan sisa teh sebagai sumber protein yang baik bagi makanan 

ternakan lembu telah dperkenal oleh Croyle dan rakan pada tahun 1974. Beliau dan 

rakan mencadangkan bahawa ektsrak daripada pemprosesan teh segera boleh 

digunakan untuk tujuan ini. Kajian ini mengutarakan bahawa bahan ini mengandungi 

25% daripada protein kasar; di mana ketersediaan boleh diperbaiki dengan fermentasi 

asid-haba, iaitu rawatan sebelum penggunaannya sebagai makanan ternakan. 

Selain daripada diguna dalam bidang pemakanan, hasilan teh juga digunakan 

untuk tujuan lain. Sebagai contoh, sisa teh digunakan di dalam penyerap kontaminasi 

air oleh bahan seperti tumpahan logam berat. Dunia perindustrian berkembang pesat 

dan menyumbang kepada pencemaran yang berpunca daripada aktiviti manusia 

sendiri seperti pelombongan, pemprosesan logam, industri pembuatan bateri. 

Penyerapan bahan pencemar tersebut boleh dijalankan dengan menggunakan sisa 

buangan teh. Sisa teh juga digunakan untuk pembiakan ceandawan dengan 

penghasilan batas pembiakan cendawan yang menggunakan sisa teh sebagai salah 

satu komponennya. 

Tiada kajian yang khusus pernah dibuat ke atas kelebihan sisa teh sebagai 

agen antioksida dan antikanser. Daun teh yang sudah matang dan sisa buangan teh 

hitam selalunya dianggap sebagi sisa buangan indutsri dan tiada nilai dari segi harga. 

Oleh yang demikian, dengan adanya kajian ini dapat membantu dalam menyediakan 

asas peraturan untuk menukarkan sesuatu yang dianggap sisa buangan satu ketika 

dahulu akan membentuk satu sumber baru bagi antioksida serta antikanser bersifat 

tempatan yang murah dengan sumber yang banyak. 

Objektif kajian: 

Menentukan aktiviti antiproliferatif bagi teh hitam, sisa teh hitam dan kompos bagi 

Teh Sabah melalui kaedah asai proliferasi Method of Transcriptional and Translation 

(MTT) terhadap jalur sel kanser payudara, MDA-MB231 dan jalur sel hati, Hep G2. 

BAB2 

ULASAN KEPUSTAKAAN 

Teh menjadi minuman kedua paling kerap diminum selepas air (Graham, 1992). 

Perkataan teh merujuk kepada sebarang produk yang terhasil daripada pucuk, daun 

dan internod spesies tumbuhan herba yang dinamakan Camillia sinensis. Teh juga 

merujuk kepada minuman yang beraroma yang terhasil daripada rendaman air panas 

daun Camillia sinensis. Masyarakat Cina telah mengadaptasikan teh sebagai minuman 

penyembuh penyakit seawal tahun 3000 S.M. (Koruda dan Hara, 1998). Mengikut 

mitologi Cina, ' Maharaja Shen Nung telah menyediakan air minuman daripada rebusan 

daun Camillia sinensis. 

2.1 Amalan meminum teh dalam budaya masyarakat dunia. 

Meminum teh telah menjadi amalan dan budaya bagi kebanyakan masyarakat dunia 

dan diminum berdasarkan adat dan budaya. Bagi masyarakat Cina di China, amalan 

meminum teh hijau diteruskan sejak berkurun-kurun dahulu. Mereka menjadikan 

amalan meminun teh sebagai minuman harian, hidangan pada tetamu dan pada majlis 

keraian. Sebuah buku bertajuk "Chanjin (The Book of Tea)" diterbitkan oleh Lu Yu 

pada abad ke-8 menyatakan bahawa amalan meminum teh telah tersebar dan 

diadaptasi dalam budaya masyarakat di China. Pada sesetengah ahli komuniti, 

upacara "gongfu" dijalankan dengan menggunakan set teh. Kehidupan sosisal 

masyarakat Cina masih berkisar kedai teh, di mana rumah teh menjadi tempat mereka 

berkumpul, bergaul, dan bersosial. Seterusnya kebudayaan China pada masa tersebut 

juga telah menpengaruhi budaya negara jiran seperti Jepun yang menerima amalan 

meminum teh pada zaman Nard (Kumakura, 2002). 

Menurut Pettinggrow dan Bruce (2005) di Jepun, upacara meminum teh hijau 

telah menjadi tradisi dan masih dianggap penting kepada wanita yang berkerjaya dan 

berpendidikan tinggi. Walaupun teh hijau telah menjadi minuman tradisi, namun, teh 

hitam juga mendapat tempat di kalangan penggemar teh di Jepun. Terdapat kedai 

dibuka dan mengadaptasi minuman teh ala Barat dengan mencampurkan teh bersama 

susu dan dihidang dengan sandwic. Ulasan lanjut dibuat dengan mengemukakan 

bahawa bagi penduduk di Mongolia, teh "brick" dihancurkan dan difermentasi dengan 

air dan pepejal susu yak; sejenis binatang ternakan di Mongolia. Kemudian, teh ditapis 

dan dicampurkan dengan susu, garam, mentega dan bijirin panggang. Di Tibet, teh 

"brick" dihancur dan direndam dengan air semalaman dan infusi yang terhasil dikisar 

dengan garam, susu kambing, dan mentega susu yak; dan menghasilkan minuman 

bermentega pekat. Kadang kala, bijirin ditambah untuk menghasilkan makanan yang 

berbentuk sup yang dikenali sebagai "tsampa". Kedua - dua masyarakat Mongolia dan 

Tibet meminum teh menggunakan mangkuk dan bukannya menggunakan cawan 

seperti kebiasaan masayarakat lain (Pettingrow dan Bruce, 2005) .. 

Bagi masyarakat di Russia, teh dibancuh di dalam bekas yang yang digelar 

samovar - terdiri daripada kendi yang diletak di atas cerobong unggun. Satu mangkuk 

yang berisi teh hitam yang difermentasi diletak di atas samovar. Teh akan dihidang 

dengan separuh cawan, ditambah dengan air panas daripada samovar dan dicampur 

dengan gula atau jem (Pettinggrow dan Bruce, 2005).Pettingrow dan Bruce juga 

menyatakan bahawa masyarakat di Morocco juga meminum teh sejak bekurun yang 

lalu. Mereka mengadaptasi budaya yang dibawa oleh pedagang Arab, dan merupakan 

satu upacara yang penting. Semasa upacara minum teh di kalangan penduduk 

Morocco, setanggi dibakar dan membasuh tangan dengan basuhan air bunga oren 

dan memerhatikan proses penyediaan teh oleh tuan rumah. Campuran teh hijau, mint 

dan gula dimasukkan ke dalam teko perak dan air mendidih dituang ke dalam teko 

tersebut. Gelas-gelas disusun di atas talam dan teh dituang pada ketinggian tertentu 

supaya buih terbentuk di dalam gelas tersebut. Teh dihidang bersama aprikot, 

kekacang dan fig. 

Di Malaysia, teh dibancuh dan dicampur dengan susu pekat dan gula. 

Kadangkala, susu sejat dan teh dicampur bersama dan dituang beberapa kali dengan 

menggunakan dua jag pada ketinggian tertentu supaya teh membentuk buih. 

Minuman yang terhasil digelar "teh tarik". Penduduk Malaysia juga menggemari "teh 

ais" yang dibuat daripada rendaman teh hitam dengan air mendidih yang 

kemudiannya dicampur dengan susu sejat dan ais (Pettingrow dan Bruce, 2005). 

2.2 Varieti, penanaman dan pemprosesan teh. 

Pokok teh, atau nama saintifiknya Camillia sinensis ditanam di lebih daripada 30 buah 

negara dan kebiasaanya tumbuh dengan baik dalam iklim tropika dan subtropika 

dengan tabu ran hujan yang mencukupi, pengairan yang sempurna dan tanih yang 

sedikit berasid (Graham, 1998). Dua spesies utama pokok teh ialah Camillia sinensis 

var. sinensis (L.) Kuntz dan Camillia sinensis var. assamica (Masters) Kitam. Ia 

dipercayai berasal daripada Asia Tenggara dan dijumpai di China, India dan Jepun. 

Teh biasanya ditanam dan dicantas supaya ketinggiannya tidak melebihi enam kaki. 

Walaubagaimanapun, pokok teh yang tumbuh liar boleh mencapai ketinggian 

sehingga 30 kaki (Ody,1993). Teh biasanya ditanam pada ketinggian rv2000m dari 

aras laut dan kebiasaanya ditanam di kawasan beriklim tropika dan sub tropika. 

Walaubagaimanapun, terdapat beberapa varieti Camillia sinensis yang berjaya 

ditanam di kawasan berhawa sederhana seperti di Conwall, United Kingdom dan 

Seattle, Amerika Syarikat. 

Pokok teh mendapat nama daripada perkataan Latin, sinensis yang membawa 

maksud Cina. Perkataan Camellia pula merujuk kepada seorang rahib, Georg Kamel 

SJ (1661 - 1706) yang menjadi seorang pendakwah dan ahli botani ke Filipina. Nama 

beliau menjadi pilihan sebagai memperingati jasa beliau di dalam bidang sains. 

Sebelum itu, teh mempunyai nama terdahulu seperti Thea bohea, Thea viridis dan 

Thea sinensis (Heiss dan Heiss, 2007). 

Nama saintifik: Camellia sinensis 

Kingdom : Plantae 

Order : Ericales 

Famili : Theaceae 

Genus : Camellia 

Spesies : sinensis 

Jaduall: Jenis dan komposisi bagi teh 

Nama: Teh (nama biasa), Camellia sinensis (nama saintifik) 

Negara pengeluar Dikeluarkan oleh lebih daripada 30 buah negara 

termasuk India, Kenya, Vietnam, Indonesia, negara 

Amerika Selatan, Sri Lanka, Jepun, China dan negara -

negara Afrika. 

Kualiti 

Jenis teh 

Pemprosesan teh 

Komposisi kimia 

Kualiti teh dipengaruhi oleh iklim, lokasi dan amalan 

pertanian 

Teh hijau, teh putih, teh oolong dan teh hitam 

Teh putih: putik yang segar yang melalui proses 

pelayuan, kemudian distim dan dikeringkan 

Teh hijau: daun teh segar yang melalui proses pelayuan, 

kemudian distim dan dikeringkan. 

Teh Oolong: daun teh yang segar melalui proses 

pelayuan, kemudian dioksidakan secara ringkas dan 

dikeringkan. 

Teh hitam: daun teh segar yang melalui proses pelayuan, 

dihancurkan dan dibiar untuk pengoksidaan langkap, dan 

dikeringkan. 

Komponen utama terdiri daripada flavanol, flavonoid 

(phytochemical), asid phenolic, theaflavin, thearubigin 

dan kafein. 

Sumber: Koruda dan Hara (1999). 

Menurut Kingdon-Ward (1950), kultivar teh adalah heterogenus dan menyebabkan 

sebaran teh seeara skala besar sepanjang sejarah pengkultivaran, pembiakan 

semulajadi teh, dan penghibridan bebas antara tempat; walapun semua kultivar 

merupakan asalan kepada satu spesies iaitu Camellia sinensis (L.) O. Kuntze (Eden, 

1976). Di dalam klasifikasi ini, pokok teh yang mempunyai eiri-eiri daun yang keeil 

dikategorikan sebagai varieti sinensis, manakala pokok teh yang mempunyai daun 

yang lebih lebar dikategorikan sebagai varieti assamica. Walaubagaimanapun, variasi 

juga dikesan dari segi sifat pertumbuhan, saiz, bentuk, posisi daun dan tekstur 

walaupun pokok teh ditanam di lokasi yang sama (Bezbaruah, 1974). Menurut 

Bezbaruah, perbezaan ini disebabkan kebanyakan varieti yang wujud mempunyai 

jangka hayat yang panjang (60-70 tahun) dan telah melalui proses propagasi daripada 

biji benih yang mempunyai pelbagai juzuk genetik. 

Var. sinensis biasanya dirujuk sebagai teh jenis China, boleh meneapai 

ketinggian 4-6m. Daun teh varieti ini berukuran 7 - 12em panjang dan berwarna hijau 

gelap, permukaan yang liein dan tidak mempunyai sempada apeks yang nyata. Varieti 

ini lebih tahan kepada euaea sejuk dan ia boleh dijumpai di zon berhawa sederhana 

seperti China, Jepun, Russia, Iran, Turki, dan utara India. Varieti ini akan 

menghasilkan teh beraroma lembut jika ditanam pada altitud tinggi dengan kedaan 

yang sesuai. Varieti ini rentan terhadap suhu rendah, walaubagaimanapun ia akan 

terjejas pada suhu di bawah -5°C (Spiller, 1998). 

Menurut Spiller (1998), varieti kedua, iaitu varieti assamica pula boleh 

meneapai ketinggian pad a 12-1sm, serta mempunyai daun berbentuk bujur sehingga 

mencapai kepanjangan 2scm. Daun varieti ini juga berjuntai dan berkilau. Varieti ini 

lebih eenderung untuk tumbuh dengan baik di kawasan yang beriklim tropika dan sub 

tropika. Varieti ini menghasilkan teh yang lebih banyak serta menghasilkan aroma 

yang kurang lembut berbanding sinensis. Di dalam bukunya yang bertajuk Caffein, 

Spiller (1998) juga menerangkan proses penanaman teh. Proses ini dilakukan dengan 

keratan batang teh atau biji benih teh dipindahkan ke atas tapak semaian teh pada 

masa penanaman yang sesuai, bergantung kepada faktor iklim. Kepadatan pokok 

adalah bergantung kepada keluasan tanah, dengan jarak yang sesuai kira - kira 1.2 -

1.5m antara batas dan 60-70cm antara pokok di dalam baris. 

Pembajaan adalah penting untuk membaiki tanah yang kurang bernutrien dan 

mengekalkan pH tanah yang dikehendaki untuk pertumbuhan teh. Proses mencantas 

diperl,ukan pada peringkat awal pertumbuhan teh, untuk menggalakkan pertumbuhan 

tunas-tunas baru. Manakala, pokok teh yang telah matang akan dicantas mengikut 

jadual berdasarkan keadaan pertumbuhan teh (Spiller, 1998). 

Menurut Spiller (1998) juga, pemetikan teh bertujuan untuk memaksimumkan 

pengeluaran, kualiti, kos dan pengeluaran pada masa akan datang bagi teh. Pucuk teh 

merupakan bahagian daun yang baru bertunas selepas tempoh dorman. Sahagian 

yang dipetik ialah bahagian tunas muda serta dua atau tiga helai daun di bawah tunas 

muda tersebut. Pemetikan dilakukan secara manual dengan menggunakan tenaga 

manusia. Kitaran pemetikan dipengaruhi oleh pertumbuhan tunas yang dijana oleh 

faktor cuaca. Jika kitaran terlalu pendek, ia akan mengakibatkan penggunaan tenaga 

buruh yang tidak cermat. Jika kitaran pemetikan terlalu panjang, pembentukan daun 

teh yang terlalu matang akan berlaku dan proses penyingkiran daun ini perlu 

dilakukan untuk menjamin kualiti teh yang terhasil (Spiller, 1998). 

2.3 Komposisi daun teh 

Daun teh secara umumnya mempunyai ciri-ciri daun yang lain seperti bahan genetik, 

enzim, komponen biokimia, karbohidrat, lipid, protein, dan komponen penting bagi 

proses biokimia lain seperti fotosintesis (Khan dan Mukhtar, 2007). 

Walaubagaimanapun, daun teh mengandungi jumlah methylxhantine dan polyphenol 

yang berbeza berbanding daun lain. Kehadiran kedua-dua bahan ini menjadikan teh 

sebagai minuman yang terkenal. Komposisi daun teh adalah berbeza-beza mengikut 

keadaan, cuaca, geografi, posisi pucuk teh. Jadual 2 menggambarkan anggaran bagi 

komponen daun teh segar: 

Methylxanthine 

Jadual 2: Komponen daun teh segar. 

Komponen 

Flavanols 

Flavonols dan flavonol glycoside 

Asid Polypenolic 

Polyphenol lain 

Kafein 

Theobromine 

Asid amino 

Monosakarida 

Polisakarida 

Selulosa 

Lignin 

Lipid 

Klorofil dan pigmen lain 

Abu 

Komponen meruap 

Sumber: Spiller (1998). 

% berat kering 

25.0 

3.0 

5.0 

3.0 

3.0 

0.2 

4.0 

4.0 

13.0 

7.0 

15.0 

6.0 

3.0 

5.0 

0.1 

Julat kandungan kafein di dalam teh adalah dipengaruhi oleh semua parameter yang 

mempengaruhi komposisi daun teh. Kehadiran nitrogen di dalam baja juga 

mempengaruhi kandungan kafein (Spiller, 1998). Kandungan theoromine secara 

umumnya adalah lebih rendah berbanding kandungan kafein di dalam daun teh, 

manakala kandungan theophylline pula adalah kira - kira 0.04% daripada berat kering 

daun teh (Spiller, 1998). 

Polyphenol 

Seperti yang ditunjukkan dalam Jadual 2, juzuk polyphenol merupakan komponen 

yang paling banyak di dalam komposisi daun teh. Kumpulan catechins merupakan 

